
ᑲᖏᕐᓱᐊᓗᑦᔪᐊᒥ ᓯᐊᕐᕆᔭᕐᕕᐅᑉ ᖃᓄᐃᓕᖓᓕᕐᓂᖓ 
 

 
ᑰᑦᔪᐊᒥᑦ, ᐁᕆᓕ 22, 2015-ᒥ - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 
ᑲᖏᕐᓱᐊᓗᑦᔪᐊᒥᐅᑦ ᑲᕙᒫᐱᒃᑯᖏᑦ ᓇᓗᓀᕐᓯᒐᓱᐊᖃᑦᑕᖁᑦ ᐁᕆᓕ 10-ᒍᑎᓪᓗᒍ 
ᖃᓂᒻᒪᖃᓪᓚᑐᖃᓚᐅᔪᑎᓪᓗᒍ ᖄᑭᕐᕕᒥ ᑲᖏᕐᓱᐊᓗᑦᔪᐊᒥ ᐹᓐᑕᒻᑯᑦ ᓄᓇᓕᓕᒫᓂ ᖄᑭᕐᑏᑦ 
ᐱᓕᐅᑎᑎᓪᓗᒋᑦ.  
 
ᖃᐅᔨᓴᕐᑕᐅᑎᓪᓗᒍ ᐳᔪᖅ ᓱᕐᕋᑕᐅᔪᐃᓪᓗ ᒪᓗᓐᓇᐅᑎᒋᔭᖏᑦ ᓯᑯᒥᒃ ᒪᓂᕋᐅᓴᐅᑎᒥᑦ ᐱᔪᖅ 
ᐳᔪᖅ ᐱᑦᔪᑕᐅᒍᓇᐅᓐᓂᖁᖅ. ᐳᔪᕐᓂᕆᒋᐊᓕᒥᑕ ᐅᖓᑖᓅᕐᑐᒥᒃ ᐳᔪᕐᓂᒪᑦ, ᐊᑐᓗᑭᑦᑕᐅᓕᕐᓂᕋᒥ 
ᖄᑭᕐᑐᓄᑦ ᐱᓕᐊᑎᑦᓱᑎᒃ, ᐃᒻᒪᖄᓗ ᐊᓄᕆᐅᑎᖃᑦᓯᐊᓂᖕᖏᓂᖓᓄᑦ ᖃᐅᔨᓴᐅᑏᑦ ᐳᔪᕐᓂᒃ 
ᐱᑦᔪᑕᐅᒻᒥᑎᓪᓗᒋᑦ. 
 
ᐋᓐᓂᐊᓯᐅᕐᑏᑦ ᖃᐅᔨᓴᓚᐅᔪᕗᑦ 140 ᐅᖓᑖᓅᕐᑐᓂᒃ ᑲᖏᕐᓱᐊᓗᑦᔪᐊᒥ. ᐊᕙᑎᓪᓗ ᖁᓕᓪᓗᐃᑦ 
ᐊᓂᕐᑎᕆᐅᓯᔭᕆᐊᓕᕕᓃᑦ ᐊᒻᒪᓗ ᓯᑕᒪᐅᔪᖕᖏᒐᕐᑐᑦ ᑰᑦᔪᐊᒧᑦ ᐊᐅᓪᓚᑎᑕᐅᑦᓱᑎᒃ 
ᖃᐅᔨᓴᕐᑕᐅᒋᐊᓪᓚᕆᐊᕐᑐᑐᑦ. ᐃᓘᓐᓇᑎᒃ ᖃᓄᐃᒍᓐᓀᓴᐅᑎᒋᔪᕕᓃᑦ ᒪᓗᓐᓇᐅᑎᖃᕈᓐᓀᓱᑎᓪᓗ.  
 
ᑐᑭᒧᐊᖅᑎᓯᔨ ᓇᐅᓕᒫᓂᒃ ᐃᓗᓯᓕᕆᓂᕐᒥᒃ ᓯᐊᕐ ᑎᐅᕆ, ᓇᓗᓀᕐᓯᓯᒪᕗᖅ ᓯᐊᕐᕆᔭᕐᕕᐅᑉ 
ᐅᒃᑯᐃᑕᐅᒍᓐᓇᓕᕐᓂᖓᓂᒃ ᓯᑯᒥᒃ ᒪᓂᕋᐅᓴᐅᑎᒃ ᐊᑐᕐᑕᐅᒋᐊᖃᓚᖓᖕᖏᐸᑦ. ᓇᐅᓕᒫᓂᒃ 
ᐃᓗᓯᓕᕆᓂᕐᒥ ᐊᖓᔪᕐᖃᐅᑏᑦ ᐃᑉᐱᒋᔭᖃᑦᓯᐊᓚᖓᕗᑦ ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑦ 
ᖃᐅᔨᒋᐊᕐᑕᐅᒋᐊᖃᕐᓂᖏᓐᓂᒃ ᑕᕐᕋᒥ ᓄᓇᓖᑦ ᑌᒣᒋᐊᓪᓚᖁᔨᖕᖏᒧᑦ.  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᑯᕐᒦᐳᑦ ᑲᖏᕐᓱᐊᓗᑦᔪᐊᒥᐅᑦ ᑲᕙᒫᐱᒃᑯᖏᓐᓂᒃ ᑕᒪᑐᒥᖓ 
ᐱᓇᓱᖃᑎᒋᔭᐅᑦᓯᐊᓂᕐᒪᑕ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒪᓅᓕᖓᑦᓱᓂ ᐱᓇᓱᕝᕕᐅᕗᖅ ᔦᒥᓯ ᐯᒥ ᑯᐯᓪᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ ᓄᐃᑕᐅᓯᒪᑦᓱᓂ 1978-ᒥ. ᑲᒪᒋᔭᑦᓴᖃᕐᓱᓂ 55 ᐃᑳᖓᔫᑉ 
ᖁᓛᓃᑦᑐᓕᒫᒥᒃ ᓄᓇᒥᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᓄᓇᖃᕐᑐᓂᒃ ᖁᓕᓪᓗ 
ᓯᑕᒪᓪᓗᓂᒃ. 

